
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	29․01․2025թ․ 


	
	N 01/34/1355-2025

	Ուսումնասիրելով Ձեր 14․01.2025թ.-ի N ԴԽ//967-2025 գրությամբ ներկայացված՝ «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
[bookmark: _Hlk186120446][bookmark: _Hlk186120504]Նախագծով նախատեսվում է Վայոց ձորի մարզ, Եղեգնաձոր քաղաքի, Զորավար Վարդան փողոց 12/1 հասցեում գտնվող 2.3 մլն ՀՀ դրամ գնահատված արժեքով՝ 7,691.4 քառ. մետր մակերեսով հիվանդանոցը, 70.27 քառ. մետր մակերեսով կաթսայատունը, 49.88 քառ. մետր մակերեսով ենթակայանը, 59.15 քառ. մետր մակերեսով (136.05 խ․մ) պարիսպը և դրա զբաղեցրած, օգտագործման ու սպասարկման համար անհրաժեշտ 1.13 հա մակերեսով հողամասը (այսուհետ՝ Գույք) անհատույց օգտագործման իրավունքով տրամադրել «Վայոց ձորի ԲԿ» ՓԲԸ-ին (այսուհետ՝ Ընկերություն):
Նախագծի հիմնավորման համաձայն՝ Գույքի տրամադրումն Ընկերությանը պայմանավորված է ՀՀ Վայոց ձորի մարզպետի խնդրանքով և համայնքի բնակչության պահանջարկով, մինչդեռ ներկայացված հիմնավորումը բավարար չէ՝ առաջարկվող գործարքի նպատակահարմարության վերաբերյալ դիրքորոշում հայտնելու համար, քանի որ ամբողջական ներկայացված չեն Գույքի տրամադրման անհրաժեշտությունը, փաստարկված դրդապատճառները և առաջարկվող գործարքի նպատակահարմարության հիմնավորումները: Մասնավորապես.
- բացակայում են տեղեկություններ Եղեգնաձոր համայնքի հիվանդանոցի ներկայիս կարգավիճակի վերաբերյալ՝ ներկա պահին այն գործում է, թե ոչ, կամ ինչպիսի ծանրաբեռնվածությամբ է այն գործում,
- Ընկերության կողմից ինչ նպատակով է շահագործվելու Գույքը, 
- ներկայացված չէ վերը նշված բժշկական կենտրոնների ֆինանսատնտեսական գործունեության վերաբերյալ տեղեկատվությունը, ինչը թույլ կտա գնահատել առաջարկվող գործարքի արդյունավետությունը,
Այդ կապակցությամբ, կարևորում ենք նաև հարցի վերաբերյալ առողջապահության ոլորտի լիազոր մարմնի՝ ՀՀ առողջապահության նախարարության կարծիքը։ 

	Ընդունվել է մասնակի։
 1․ ՀՀ ֆինանսների նախարարության դիրքորոշումը գրությամբ ներկայացվել է ՀՀ առողջապահության նախարարություն։ Նախարարության դիրքորոշումը կցվում է։
Չի ընդունվել, 
«Վայոց ձորի ԲԿ» ՓԲԸ-ն իր գործունեությունը իրականացնում է  Եղեգնաձոր քաղաքի, Զորավար Վարդան փողոց 12/1 հասցեում (այսուհետ՝ Գույք)։ Վայոց ձորի բժշկական կենտրոն ՓԲԸ-ն իրականացնում է  հիվանդանոցային բուժօգնություն:
Սպասարկվող ազգաբնակչության թիվը կազմում է 48000 մարդ:
 Գույքում իրականցվել է կապիտալ շինարարության աշխատանքներ և 16․02․2024թ․ ավարտված շինարարության շահագործման փաստագրման ակտի (վկայականում նշված է) հանձնվել է շահագործման։
Շահագործման հանձնվելուց հետո, որպեսզի «Վայոց ձորի ԲԿ» ՓԲԸ-ի կողմից հնարավոր լինի առողջապահական գործողություներ իրականացնել,  անհրաժեշտ է անհատույց օգտագործման իրավունքով տրամադրել ՓԲԸ-ին։
   Անհատույց օգտագործման իրավունքով չտրամադրելու պարագայում 48000 մարդ չի կարող օգտվել  հիվանդանոցային բուժօգնությունից։

	2. ՀՀ կադաստրի կոմիտե
	14․01․2025թ.

	
	N ՍԹ/1045-2025

	Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի հունվարի 14-ի N ԴԽ//967-2025 գրությունը՝ հայտնում ենք, որ «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ առաջարկություններ չունենք:


	Ընդունվել է ի գիտություն։

	3. ՀՀ Վայոց ձորի մարզպետի աշխատակազմ
	17․01․2025թ․

	
	N 01/06․2/0343-2025

	
     Ի կատարումն Ձեր 14.01.2025թ. թիվ ԴԽ//967-2025 հանձնարարականի՝ «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի մասին կարծիք ներկայացնելու վերաբերյալ, հայտնում եմ, որ այն քննարկվել է մարզպետի աշխատակազմում:
     Վերոհիշյալ ՀՀ կառավարության որոշման նախագծի վերաբերյալ առաջարկություններ և առարկություններ չկան:

	Ընդունվել է ի գիտություն։

	4․ ՀՀ առողջապահության նախարարություն
	27․06․2025թ․

	
	N ՎԳ/06․1/21009-2025

	Ի պատասխան Ձեր` 17.06.2025թ.
 N ԴԽ//20379-2025 գրության`

Հայտնում եմ Ձեզ, որ «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծով նախատեսվում է «Վայոց ձորի բժշկական կենտրոն» ՓԲԸ-ին անհատույց օգտագործման իրավունքով հանձնել անշարժ գույք, որն ամրացված է Վայոց Ձորի մարզպետի աշխատակազմին:     
Հաշվի առնելով այն հանգամանքը, որ այդ տարածքում գործունեություն է իրականացնում «Վայոց ձորի բժշկական կենտրոն» ՓԲԸ-ն, որը առևտրային կազմակերպություն է, ուստի «Բաժնետիրական ընկերությունների մասին» օրենքով վերջինիս վերապահված տնտեսական գործունեության լիարժեք և անխոչընդոտ իրացման նպատակով անհրաժեշտ նշված անշարժ գույքը սեփականության իրավունքով հանձնել վերջինիս, հետագայում այդ գույքի ամորտիզացիոն ծախսերի և գույքի բարելավմանն ուղղված ծախսերի իրականացման հնարավորության նպատակով, բացի այդ Առողջապահության նախարարության ենթակա փակ բաժնետիրական ընկերությունների անշարժ գույքը հանդիսանում է վերջիններիս սեփականությունը: 

	Չի ընդունվել, քանի որ գույքն ամրացված է  Հայաստանի Հանրապետության Վայոց ձորի մարզպետի աշխատակազմ պետական մարմնին և Վայոց ձորի մարզպետը դիմել է ՀՀ ՏԿԵՆ պետական գույքի կառավարման կոմիտե անշարժ գույքը «Վայոց ձորի բժշկական կենտրոն» ՓԲԸ-ին անհատույց օգտագործման իրավունքով տրամադրելու խնդրանքով։

	5․ ՀՀ առողջապահության նախարարություն
	25․07․2025թ․

	
	N ԱԱ/06․1/24208-2025

	
Ի պատասխան Ձեր` 17.07.2025թ.
 N ԴԽ//24569-2025 գրության`
  
 Հայտնում եմ Ձեզ, որ «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ Առողջապահության նախարարության կարծիքը մնում է անփոփոխ` այդ տարածքում նորակառույց շենքում գործունեություն է իրականացնում «Վայոց ձորի բժշկական կենտրոն» ՓԲԸ-ն (41 մահճակալ), որը առևտրային կազմակերպություն է, ուստի «Բաժնետիրական ընկերությունների մասին» օրենքով վերջինիս վերապահված տնտեսական գործունեության լիարժեք և անխոչընդոտ իրացման նպատակով անհրաժեշտ է նշված անշարժ գույքը սեփականության իրավունքով հանձնել վերջինիս, հետագայում բժշկական ծառայությունների լիցենզավորման, ուղղաթիռի հարթակի նախագծի կազմման, շենքի ամորտիզացիոն ծախսերի և դրա բարելավմանն ուղղված ծախսերի իրականացման հնարավորության նպատակով, բացի այդ Առողջապահության նախարարության ենթակա փակ բաժնետիրական ընկերությունների անշարժ գույքը հանդիսանում է վերջիններիս սեփականությունը: 

	Չի ընդունվել, քանի որ Պետական գույքի կառավարման մասին ՀՀ օրենքում նախատեսվում է կատարել փոփոխություն, համաձայն որի  պետական սեփականություն հանդիսացող անշարժ գույքն օգտագործման է տրամադրվելու միայն վարձակալական հիմունքներով։

	ԵԶՐԱԿԱՑՈՒԹՅՈՒՆ
«Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ

	Նկատի ունենալով, որ նախագիծը վերաբերում է «Վայոց ձորի բժշկական կենտրոն» ՓԲԸ-ին անժամկետ անհատույց օգտագործման իրավունքով գույք տրամադրելուն, այդ պարագայում նախագիծն անհրաժեշտ է դիտարկել ոչ թե «Պետական ոչ առևտրային կազմակերպությունների մասին» օրենքի, այլ «Պետական գույքի կառավարման մասին» ՀՀ օրենքի և համապատասխան կարգի կարգավորումների համատեքստում: 

	Ընդունվել է, Նախագիծը խմբագրվել է։






